Börn og sorg – Ekki tjaldar sorgin til einnar nætur

· Kaj Munk sagði að barnið væri mjög einmana í sorg sinni. Það getur ekki leitað til annarra barna því þau skilja ef til vill ekki og vilja bara leika sér og ekki til fullorðinna því þeir tilheyra öðrum heimi.

· Aukin þekking á tilfinninga- og vitsmunalífi barna og þroskaferli þeirra hefur breytt sýn okkar á börnum og hvernig þau skilja umheiminn.

· Mikilvægt fyrir þá sem annast börn að hafa góða þekkingu á aðstæðum.

· Einstaklingar þrátt fyrir allt margbreytilegir og hver öðrum ólíkir. Það þarf að passa sig að stimpla engin viðbrögð sem óeðlileg þegar áföll dynja yfir.

UNDIRBÚNINGUR FYRIR DAUÐANN
1. Er hægt að búa börn undir dauðann?

· Dauðinn fyrrum.

· Dauðinn nú á dögum.

· Börn fyrrum.

· Börn nú á dögum.

· Ljóð, sögur, ævintýri, leikir o.fl.

· Sigurður segir að það að tala við börn um dauðann sé að tala við þau um lífið.

· Hlátur og grátur eru skyld fyrirbæri.

· Þegar verið er að velja lesefni fyrir börn þarf að passa að þau fái innsýn í sem flestar hliðar lífsins, þ.á.m. í dauðann og óttann. Í ævintýrum og þjóðsögum gefast mörg tækifæri til að ræða um dauðann og hentar þannig lesefni jafnvel betur heldur en sosíalraunsæar sögur.

· Með því að horfast í augu við ótta og dauða í gegnum lesefni eða myndefni fá börn tækifæri til að vinna gegn ótta sínum.

· Við megum ekki leggja of mikla áherslu á t.d. dauðann og fræða börn of ítarlega um hann en við megum heldur ekki flýja dauðann og forðast að ræða um hann.

· Búa þarf börn undir það að dauðinn sé hluti af lífsferlinu.

2. Spurningar barna um dauðann

· Ef börnin vilja spyrja um dauðann þá á að svara þeim og hinir fullorðnu verða að gefa börnum ærleg svör.

· Ekki ætti að nota “veigrunarorð” – börn misskilja orð eins og að “fara”, “sofa” o.s.frv því þeir sem fara koma vanalega aftur, þeir sem sofna vakna vanalega aftur.

3. Dauðinn kemur samt alltaf í opna skjöldu

· Við getum samt leitast við að ala börnin okkar þannig upp að þau viti hvernig sé gott að bregðast við þegar eitthvað gerist.

4. Hverjir eiga að styðja barnið?

· Á að kalla til sérfræðinga til að styðja barnið?

· Sigurður vill meina að það eigi ekki að gera, þeir sem standa barninu næst eigi að veita barninu stuðning. 

5. Dauðinn og trúin

· Versin:
Legg ég nú bæði líf og önd.

Vaktu minn Jesú, vaktu í mér.

· Hver tekur við mér þegar ég dey og hvað tekur þá við?

· Bæði börn og fullorðnir velta þessu fyrir sér en enginn getur sagt hvað gerist.

6. Þroskaskeiðin – Þekking hjálpar

· Leikskólaaldur 2-7 ára:

· Líf = Hreyfing.

· Dauði = Kyrrstaða.

· Hringrás árstíðanna.

· Dauðinn tengdur elli og sjúkleika.

· Dauðinn er afturkallanlegur, skyldur því að fara og koma aftur.

· Hvert fór hann/hún? – Hvenær kemur hann/hún aftur?

· Magísk hugsun – börn telja sig næstum geta stjórnað heiminum með hugsun sinni og þau halda stundum að þau hafi verið valdurinn að andláti einhvers.

· Trúarlegar túlkanir (háðir uppeldi).

· Í gröfinni / hjá Guði.

· Dauðaleikir – ekkert óeðlilegt að börn leiki svona leiki og mikilvægt að þau fái að leika þá að vild. Fullorðnir mega ekki vera viðkvæmir og stoppa dauðaleikina.

· Breytingar verða um 6 – 7 ára aldur
· Skólabarnið 7 – 11/12 ára:
· Hlutbundin hugsun.

· Dauðinn er endanlegur.

· Spurningarnar hlutbundnar: hvar og hvernig.

· Munur á sjónvarpi og raunveruleikanum. Hætta er samt á að þau verði veruleikafirrt og hætti að taka dauðann alvarlega.

· Framan af er dauðinn fyrst og fremst tengdur ellinni en síðan nálgast hugsunin barnið sjálft.

· Aðgreining líkama og sálar.

· Dauðaótti (ca. 10 ára).

· Dauðaleikir og áhættuleikir (sérstaklega þá strákar).

· Mikilvægt að börn hafi aðgang að fullorðnum til að geta rætt um dauðann.

· Margir týna barnatrúnni því enginn getur gefið svör við hæfi.

· Unglingurinn
· Tími breytinga og umróts.

· Leit að sjálfsmynd.

· Einsemd. Unglingurinn þjáist oft af sjálfsvorkunnsemi.

· Dauðinn er oft gerður hálfrómantískur.

· Uppreisnin.

· Dauðaóttinn.

· Tilfinningaleg afstaða.

· Sýn hins fullorðna (án reynslu hins fullorðna).

7. Kreppa og þroski

· Kreppur gefa tækifæri til þroska en það skiptir líka máli hvernig við tökumst á við þær.

Samkvæmt Fowler er mikilvægt á hverju þroskaskeiði að hafa aðgang að einstaklingum sem geta og þora að takast á við ýmis mál með börnunum.


ÞEGAR YFIR DYNUR

Hvað þarf þegar dauðinn ber að dyrum?

· Stóran faðm.

· Hlýtt hjarta.

· Opin eyru.

· Lítill munnur. Syrgjandi þarfnast ekki predikunar eða billegra lausna.

Barn, sem verður fyrir því að missa einhvern nákominn, þráir öryggi og þarf að finna að það eigi athvarf hjá einhverjum.

1. Hver á að segja barninu frá missi?

· Sá sem stendur barninu næst.

· Hvernig bar dauðinn að? Var langur aðdragandi? Kom hann óvænt?

· Það á að leyfa börnum að fylgjast með þó aðdragandinn sé langur, ekki “hlífa” börnunum allt þangað til sá veiki deyr. Það dregur ekki úr kvöl barnsins að láta dauðann koma óvænt þó hinn látni hafi verið veikur lengi, það eykur frekar á sársauka barnins.

· Gott að einhver fái það hlutverk að sinna barninu sérstaklega og vera alltaf til staðar fyrir það.

2. Viðbrögð
· Háð gerð barnsins og aldri. Engir tveir einstaklingar eru eins.

· Tengslunum við látna.

· Aðdragandanum.

· Munum að börn eru líka fólk og þau geta brugðist við á mismunandi hátt.

· Dæmi um viðbrögð:

· Áfall, doði.

· Afneitun.

· Spurningar.

· Andmæli.

· Lítt sýnileg framanaf. Mikilvægt er að finna út hvað er að gerast í huga barns sem sýnir engin viðbrögð – ekki neyða barnið til að tjá sig en heldur ekki láta það alveg afskiptalaust.

· Ofangreind viðbrögð geta átt bæði við börn og fullorðna. Þetta eru ekki óeðlileg viðbrögð nema ef þau festast í sessi og viðhaldast í langan tíma.

Algeng sorgarviðbrögð barna:
· Kvíði.

· Svefntruflanir.

· Ef barnið vill hafa ljós í herberginu sínu eða fá að koma upp í rúm foreldranna eftir áfall þá er betra að láta þetta eftir barninu og eru þá meiri líkur á að þau jafni sig fyrr.

· Leiði og söknuður.

· Barnið vill t.d. fá að vera eitt og í friði og endilega leyfa því að vera eitt – fylgjast samt vel með því að það hátterni festist ekki í langan tíma.

· Afturhvarf til fyrri þroskastiga

· Barnið fer kannski aftur að pissa í rúmið, ná í snuðið sitt, tala barnamál o.s.frv. Ekki taka á þessu með aðfinnslum og skömmum heldur sýna skilning og svigrúm og s.s. ætti barnið að halda áfram á sinni leið. Þetta er ekki sjúklegt ástand og lítil hætta á að það festist alfarið í sessi.

· Reiði eða annað atferli sem kallar á athygli.

· Þau viðbrögð sem einna erfiðast er að eiga við. Sérstaklega ef reiðin beinist gegn hinum látna.

· Sjálfsásakanir eru mjög algengar, jafnvel hjá fullorðnu fólki. Ekki gera lítið úr þessum tilfinningum heldur hjálpa barninu að fá útrás.

· Sektarkennd og sjálfsásakanir.

· Erfiðleikar í skóla.

· Mjög eðlilegt. Gefum barninu svigrúm, jafnvel heilan vetur.

· Líkamleg einkenni.

· Margir vilja frekar tala um sorgarvinnu heldur en sorgarferli. Síðara orðið bendir til að sorginni ljúki en það fyrra getur táknað vinnu sem stendur yfir alla ævina.

· “Guð gefi þér mörg eyru til að tala í.”
· Ekki segja syrgjandanum að segja skilið við hinn látna, ekki þagga niður grát syrgjandans, ekki predika yfir honum.

· Látum börn (eða annað fólk) aldrei afneita tilfinningum.

· Ef barnið ákveður að deila tilfinningum sínum með okkur verðum við að leggja allt annað strax til hliðar og hlusta vel.

· Ekki vera hrædd við snertingar.

Viðbrögð við missi geta komið fram við ýmsar aðstæður

· Aðskilnaður frá foreldrum

· Skilnaður foreldra

· (Stöðugir) flutningar

· Viðskilnaður við vini

· Einelti

· Vímuefnavandi foreldra

· Ofbeldi (andlegt, líkamlegt, kynferðislegt)

· Einelti

· Líkamstjón

· Atvinnuleysi foreldra

· Fæðing systkina (ótti við minni athygli)

· Breytingar á líkamsímynd (t.d. þroskabreytingar, slys)

3. Að kveðja (virða óskir barnsins)
· Við dánarbeð (blóm, bréf, myndir).

· Kistulagning, útför.

· Börn, m.a.s. mjög ung börn, eiga að fá að koma í kistulagningu.

· Við jarðarfarir er gott að veita börnum hlutverk, t.d. halda á blómum.

· Greftrun.

4. Þarfir barnanna
· Að vera tekinn með.

· Hreinskilni.

· Ekki fara í neinn feluleik með dauðann.

· Það á að segja börnum allan sannleikann, þó hann sé sár. Barnið gæti orðið gífurlega sárt þegar það kemst að því að það hafi verið leynt einhverju.

· Umhyggja, umönnun, að eiga sér athvarf.

· Leyfi til neikvæðra viðbragða.

· Leyfi til að vera eitt.

· Öryggi og traust.

Ný tengsl

· Sýnið börnunum tillitsemi.

· Hjálpið þeim að varðveita minninguna um þann sem þau misstu.

· Þegar ný tengsl myndast, t.d. við fósturforeldri, þarf að gera börnunum ljóst að elska til eins þarf ekki að ýta burtu elsku til annars.

· Ef báðir aðilar í nýju sambandi eru með börn á framfæri, krefst undirbúningur nýs hjúskapar alúðar og nærfærni. Börnin þurfa að fá tíma til að kynnast og sætta sig hvert við annað.

· Nýi aðilinn ætti að hvetja barnið til að segja sér frá hinum látna og láta það sýna sér myndir. Þannig sýnir hann barninu að hann sé ekki kominn til að taka pláss hins látna.

· Taka þarf meira tillit til barnanna en fjárhagsins – hinir fullorðnu eru að hugsa um peningamálin, selja og kaupa saman hús og gleyma þá oft barninu sem er að sætta sig við nýtt líf.

UNDIRBÚNINGUR KENNARANS

· Að ræða um dauðann er krefjandi og nærgöngult viðfangsefni, bæði fyrir nemendur og kennara. Þegar kennari þarf að takast á við efni sem snertir tilfinningar og lífsviðhorf, skiptir máli að hann hafi gert sér grein fyrir eigin viðhorfum og tilfinningum. Eftirfarandi atriði geta hugsanlega verið til hjálpar.

· Gerðu þér grein fyrir eigin tilfinningum og viðhorfum til dauðans. Það er eðlilegt að kvíða því að takast á við þetta efni. Við erum hér að fást við leyndardóm sem lætur ekkert okkar ósnortið.

· Við fjölmörgum spurningum sem varða þetta efni fást engin endanleg svör.

· Mikilvægt er því að gera sér grein fyrir:

· hvaða spurningum er raunverulega hægt að svara.

· við hvaða spurningum fást aðeins svör byggð á tiltekinni trú eða lífsskoðun.

· við hvaða spurningum fást engin svör.

· Svara þarf lífsskoðanaspurningum heiðarlega og hreinskilnislega samkvæmt lífsviðhorfum okkar. Við sem erum að fást við annarra manna börn þurfum samt að kynna okkur hvaða lífsskoðanir uppalandinn hefur og getum þurft að gefa svör gegn okkar sannfæringu til að virða lífsskoðanir uppalandans.

· Góð hugmynd að halda fund með foreldrum ef eitthvað kemur upp á til að fá hugmyndir foreldra um dauðann og viðbrögð við honum. Á slíkum fundi er einnig hægt að komast að hvaða lífsskoðanir foreldrarnir hafa varðandi dauðann.

SKÓLINN
Ef nemandi deyr:

· Mikilvægt að mynda áfallaráð sem tekur á málum þegar nemandi deyr.

· Gagnaöflun er mikilvæg til að geta brugðist sem best við.

· Vera með “áfallapakka” tilbúinn

· hvað eigi að segja.

· hvað eigi að gera.

· hvernig eigi að vera gagnvart foreldrum.

· verkefni í tengslum við dauðann.

· Er skólinn í góðu sambandi við kirkju eða prest? Er gott samstarf þar á milli?

· Leyfa nemendum með reynslu að miðla til hinna.

· Veita nemendum sem bestar upplýsingar.

· Engar vitlausar spurningar til, bara vitlaus svör!

· Láta nemendur tjá sig

· Hvar varstu þegar þú fréttir að. . .?

· Hvernig fréttirðu að. . .?

· Hvernig leið þér?

· Hvernig hefur þér liðið síðan?

Ef nemandi missir einhvern sér nákominn:

· Nota sögur/ljóð til að útskýra fyrir bekknum hvaða tilfinningar eru að hrærast innra með nemanda sem hefur misst.

· Útbúa kveðju til skólafélagans. Kennarinn ætti einnig að skrifa sérstaka kveðju. Kennarinn á síðan sjálfur að afhenda kveðjurnar, ekki senda þær í pósti.

· Undirbúa bekkinn

· að nemendur verði hlýlegir án þess að vera yfirþyrmandi og að nemendur séu heldur ekki afskiptalausir.

